
Numri i lëndës: 2018:037646 
Datë: 27.09.2018 
Numri i dokumentit:     00153951 

P.nr.401/4 
NË EMËR TË POPULLIT 

  
GJYKATA THEMELORE GJAKOVË-DEGA MALISHEVË, Divizioni penal, 

me gjyqtarin Lulzim Paçarizi, si dhe sekretaren juridike Behije Karaçica, punëtore e 
kësaj gjykate, në çështjen penale ndaj të akuzuarve K. B., për shkak të veprës penale të 
vjedhjes nga neni 325 par.1 të KPK-së  dhe veprës penale të vjedhjes se rënde nga neni 
327 par.1 pika 1 lidhur me nenin 31 të KPRK-së, dhe të pandehurit  B. B.  për shkak të 
veprës penale të vjedhjes së rende nga neni 327.par.1 pika1 me nenin 31 të KPRK-se, 
ndërsa sipas aktakuzës PP.nr.1182/13 te dt.08.08.2014  pas përfundimit të shqyrtimit 
gjyqesor publik të dt.25.09.2018, në prezencën e prokurorit të shtetit Dëshira Jusaj, të 
akuzuarve K. B. dhe B. B., dhe të dëmtuarit S. Z., e  gjykata me dt. 27.09.2018  merr 
këtë: 
  

A K T G J Y K I M 
  

TË AKUZUARIT:  
             

1.K. B. nga i ati J. dhe e ëma S. e lindjes Th., i lindur me datë ..., në fshatin K. 
Komuna Malishevës, ku edhe jeton, me numër personal ...., shqiptar, shtetas i 
Republikës së Kosovës, i pa martuar, ka të kryer shkollën fillore, i pa punë, i gjendjes 
së dobët ekonomike. 

 
2.B. B., nga i ati R.  dhe e ëma M. e lindjes I., i lindur me datë ...., në fshatin K., 

Komuna e Malishevës, ku edhe jeton, me numër personal ..., shqiptar, shtetas i 
Republikës së Kosovës, i pa martuar, ka të kryer shkollën e mesme, mekanik, i 
gjendjes së dobët ekonomike. 

 
I akuzuari K.B.. 
 

J A N Ë      F A J T O R Ë 
 

1. me qellim qe vetit ti sjellin përfitim pasuror të kundërligjshëm me dt. 
16.04.2013 në fsh. B. komuna e Malishevës, në orët e mbrëmjes, i merr pasurinë 
përsosnit tjetër të dëmtuarit S. H., në atë mënyrë që ka shkuar në pikën e karburantit 
,,I. D.” pronë e të dëmtuarit dhe në oborrin epikës së karburantit i ka marr ... (...) 



 Numri i lëndës: 2018:037646 

 Datë: 27.09.2018 

 Numri i dokumentit: 00153951 

 

2 (5)  

  
 2
0
1
8
:0
3
7
6
4
7

 

bateri, me nr. Serik ...., me ngjyrë  të bardhë dhe me nr. Serik ...., ngjyrë e qesë dhe ka 
ikur në drejtim të panjohur, bateritë janë sekuestruar dhe kthyer të dëmtuarit. 

  
 Me çka ka kryer vepër penale të vjedhjes  nga neni 325 par.1 të KPRKK-së. 
 
 Të akuzuarit K. B. dhe B. B.. 
 

2. me dt. 08.04.2013, rreth orës 20:00 min, në fsh. B. komuna e Malishevës, me 
qëllim që vetit ti sjellin përfitim pasuror të kundërligjshëm, , i marrin pasurinë 
përsosnit tjetër, pasi qe janë marrë vesh ndërmjet veti ,kane shkuar në punëtorinë 
pronë e të dëmtuarit S. Z., në atë mënyre që me force i kanë hequr mbrojtëset nga 
dritarja  e punëtorisë nëpërmes saj kanë depërtuar brenda dhe kanë vjedhur disa pjese 
të vjetra të gjeneratorëve dhe pjese të vjetra të automjeteve , me ç’rast të dëmtuarit i 
kane shkaktuar dëm në vlerë prej ... euro, dhe kane ikur në drejtim të panjohur.   

 
           -me çka kanë  kryer veprën penale  të vjedhjes se rëndë nga neni 327 par.1 pika 
1 lidhur me nenin 31 të KPRK-së.         

Andaj gjykata konform nenit 4, 41, 45, 46, 73, 75, 76  të KPRK-së  si dhe nenit 
365 të  Kodit të Procedurës Penale të Kosovës të njëjtit i :    

G J Y K O N 

  
I. Të akuzuarin  K. B. për veprën penale nën dispozitivin I. dënimin me gjobë 

në shumë prej 200 euro dhe dënimin me burg në kohëzgjatje prej 8 (tetë) muajve 
ndërsa për dizpozitivin nen II. dënimin me gjobë në shumë prej 200 euro dhe dënimin 
me burgim ne kohëzgjatje prej 4 (katër) muajve. 
 
         Konform nenit 80 të KPRK-së gjykata të akuzuarit  Kushtrim Bytyqi  ia shqipton: 
 
  DENIMIN UNIK, me burgim në kohëzgjatje prej 11 (njëmbëdhjete) muajve, si 
dhe dënimin unik me gjobë në shumë prej 400 (katërqind) euro të cilat dënime do të 
ekzekutohen 15 ditë pas plotfuqishmërisë se aktgjykimit. Nëse dënimi me gjobe nuk 
mund të ekzekutohet në afatin e cekur i njëjti do të zëvendësohet me dënim burgimi 
ne kohëzgjatje prej 20 ditësh, duke llogaritur çdo ditë burgu me nga 20 euro. 
 
 

II.Të akuzuarin B.B. për veprën penale dispozitivin nen II.dënimin me gjobë në 
shumë prej 200 euro dhe dënimin me burgim në kohëzgjatje prej 8 (tetë) mujave, të 
cilin dënim është i obliguar që ta vuaj 15 ditë pas plotfuqishmërisë së këtij aktgjykimi. 
Nëse dënimi me gjobe nuk mund të ekzekutohet në afatin e cekur i njëjti do të 
zëvendësohet me dënim burgimi ne kohëzgjatje prej 10 ditësh, duke llogaritur çdo 
ditë burgu me nga 20 euro 
 
      Obligohen të akuzuarit që në emër të paushallit gjyqësor gjykatës t’ia paguajnë  
shumen secili nga 30 euro, ndërsa shpenzime të procedurës penale nuk ka pasur. 

Të dëmtuarit S. H. dhe S. Z. të dy nga fsh.B. lidhur me kërkesën pasurore 
juridike udhëzuan në kontestin e rregullt civil. 
 
 

A r s y e t i m 
  
            Prokuroria Themelore-Gjakovë me aktakuzën PP.nr.1182/13 të dt.08.08.2014 i 
ka akuzuar K. B.i, për shkak të veprës penale të vjedhjes nga neni 325 par.1 të KPK-së  
dhe veprës penale të vjedhjes se rënde nga neni 327 par.1 pika 1 lidhur me nenin 31 të 
KPRK-së, dhe të pandehurit  B. B.  për shkak të veprës penale të vjedhjes së rende nga 
neni 327.par.1 pika1 me nenin 31 të KPRK-se, duke i propozuar gjykatës që pas 
përfundimit të shqyrtimit gjyqësor si dhe administrimit edhe të provave tjera të 
nevojshme, që të akuzuarit t’i shpallë fajtorë dhe t’i dënoj sipas ligjit   
 
  Prokurori i shtetit në fjalën përfundimtare ka deklaruar, gjendja faktike e 
përshkruar në dispozitivin e I-re dhe II-të  të aktakuzës PP.nr.1182/13 te dt.08.08.2014 
u argumentua me ligj me faktin e pranimit të fajësisë ,në këtë seancë  gjyqësore  te të 
akuzuarve K. B. dhe B. B. ,ashtu qe i akuzuari K. B. bënë pranimin e fajësisë për 
veprën penale të vjedhjes na neni 325 par.1 të KPRK-së, ashtu edhe për veprën panel 
të vjedhjes së rëndë në bashkëkryerje nga neni 327 par.1 pika 1 lidhur me nenin 31 të 
KPRK-së, po ashtu edhe i akuzuari B. B. në mënyrë të vullnetshme bënë pranimin e 
fajësisë për veprën penale të kryer në bashkëkryerje të vjedhjes së rënë nga neni 327 
par.1 pika 1 lidhur me nenin 31 të KPRK-së. Bazueshmeri ligjore e dispozitave të kësaj 
aktakuzë është provuar edhe nga provat që gjenden në lëndë për çka të gjitha së 
bashku bëjnë që të akuzuarit të jenë përgjegjës për veprat e kryera, andaj kësaj gjykate 
i propozoj që të njëjtit të shpallën fajtorë të dënohen sipas ligjit dhe po ashtu të 
obligohen në kompensimin e shpenzimeve procedurale.  
 

I dëmtuari S. Z.në fjalën e tij përfundimtare ka deklaruar se  i bashkëngjitet 
ndjekjes penale ndaj të akuzuarve dhe parashtron kërkesë  pasurore juridike ndaj të 
akuzuarve lidhur me dëmin e shkaktuar të cilin do ta realizon në kontestin civil.  

 
I akuzuari K. B.  në fjalën e tij përfundimtare ka deklaruar: Jam penduar thellë  

për veprat penale të cilat i kam kryer, ku këtu i kërkoj falje të dëmtuarit S. Z. dhe këtë 
nuk e kam bërë nga dëshira por nga kushtet tejet të vështira ekonomike, ku jetoj i 
vetëm , nuk kam kurrfarë burimi për jetës, andaj e lus gjykatën që ti merr  parasysh të 
gjitha rrethanat lehtësuese me rastin e shqiptimit të dënimit dhe të me shpëtoj një 
dënim sa më të butë,  ku i premtoj gjykatës që në të ardhmen do të jem më i 
kujdesshëm që mos të bije ndesh me ligjin. 
 

I akuzuari B. B. në fjalën e tij përfundimtare ka deklaruar: këtu të dëmtuarit S. 
Z. fillimisht i kërkoj falje, dhe jam penduar thellë për veprën të cilën e kam kryer dhe 
tani nuk kam kurrfarë mundësie që ta kthej prapa rastin, dhe deklaroj se këtë vepër e 
kam bërë nga skamja, respektivisht nga kushtet tejet të vështira ekonomike, pasi që në 
familjen time nuk kam kurrfarë  burimi për ekzistencë, ku tët dy prindërit i kam të 
sëmur shurdh-memec, dhe unë përkujdesem për ta respektivisht për tretman të 

vazhdueshëm mjekësor, i premtoj gjykatës që në të ardhmen do te jem më i 
kujdesshëm që mos të kryej kurrfarë vepre penale dhe e lus gjykatën që me rastin e 
shqiptimit të dënimit të më shqiptoj një dënim sa me të butë.     

 
           Pasi që të akuzuarit e pranojnë fajësinë gjykata nuk u lëshua në procedurën e 
provave e kjo  në pajtim  me nenin 326 të KPPK-së, pasi që gjykata vlerësoj se pranimi 
i fajësisë nga ana e të akuzuarve është bërë në pajtim me dispozitat ligjore dhe se 
gjykata ishte e bindur se të akuzuarit i kanë kuptuar të gjitha pasojat eventuale mbi 
pranimin e fajësisë, për çka edhe gjykata e pranoj me aktvendim pranimin e fajësisë 
nga ana e të akuzuarve. 
  

Në këtë rast gjykata ka udhëzuar të akuzuarit për rëndësinë dhe pasojat e 
pranimit të fajësisë në kuptim të nenit 326 të KPPK-së, ka deklaruar se janë  plotësisht 
të  vetëdijshëm për rëndësinë e pranimit të fajësisë dhe kanë shtuar se ky deklarim 
paraqet shprehje të vullnetit të tyre të lirë, pasi që janë kryerës të këtyre veprave 
penale që akuzohen sipas aktakuzës, andaj ne tersi kanë pranuar fajësinë, dhe se 
pranimi i fajësisë  është i mbështetur në provat të cilat i janë ofruar gjykatës si: 
deklarata e të akuzuarit K. B. dhen në Stacionin Policor në M. me dt. 15.04.2013, 
deklarata e të akuzuarit B. B. dhen në Stacionin Policor në M. me dt. 22.04.2013, 
deklarata e të   dëmtuarit S. Z. dhënë në PTH në Gjakovë me dt.19.11.2013, deklarata e 
dëshmitarit M. K. dhen në PTH në Gjakovë me dt. 17.02.2014, Raporti i oficerit A. K. të 
dt.16.04.2013, deklarata e dëmit e dt. 18.11.2013, si dhe fotot në lëndë, e që  janë prova 
të mjaftueshme dhe te besueshme për të shpallur fajtorë të akuzuarit.  
 

Pas vlerësimit të te gjitha provave si dhe pas deklarimit të përfaqësuesit të 
akuzës si dhe vet të akuzuarve gjykata gjeti se ne veprimet e të akuzuarve formohen 
të gjitha elementet qenësore të veprave  penale vjedhje nga neni 325 par.1 KPRK-së, 
dhe veprës penale në bashkëkryerje të vjedhjes së rëndë nga neni 327 par.1 pika 1 
lidhur me nenin 31 të KPRK-së, për çka gjykata i’u shqiptoj dënimin si në dispozitiv të 
këtij aktgjykimi.  
  

Me rastin e matjes së dënimit gjykata kishte parasysh  te gjitha rrethanat nga 
neni 74 par.1 të KPRK-së,  rregullin e përgjithshëm për zbutjen  ose ashpërsimin e 
dënimeve  dhe është munduar që t’ ua shqiptoj dënimet me burg dhe gjobë ngase 

ekzistojnë kushte për zbutje të dënimit gjykata ka gjetur posaçërisht rrethana 
lehtësues, i akuzuari  i parë K. B.,  e ka pranuar fajësinë, i ri në moshë, sjellja korrekte 
në gjykatë, gjendjen e vështir ekonomike, i ka kërkuar falje të dëmtuarit,  ka kaluar 
kohë e gjatë nga kryerja e veprës penale, andaj gjykata konform  nenit 76 pika 1.3 të 
KPRK-së ka zbutur dënimin nën minimumin e paraparë ligjor dhe të akuzuarit i ja ka 
shqiptuar dënimin unik me burg në kohëzgjatje  prej 11 (njëmbëdhjetë) muajve dhe 
dënimin me gjobë në shumë pre 400 (katërqind) euro, të akuzuarit të dytë  K. B.  si 
rrethanë lehtësues  ka marr parasysh pranimin e fajësisë, mosha e tij e re, i gjendjes së 
vështir ekonomike, mbajtësi i familjes, ku të dy prindit i ka të sëmurë shurdh-memec 
me tretman te vazhdueshëm  mjekësor, andaj gjykata të njëjti i’a shqiptoj dënim me 
burg në kohëzgjatje prej  8 (tetë) muajve dhe dënimin me gjobë  në shumë prej 200 
(dyqind) euro,  ndërsa si rrethanë rëndësuese gjykata kishte parasysh se të njëjtit janë 

dënuar edhe më parë, mu për këtë i’u shqiptoj dënimin si në dispozitiv të këtij 
aktgjykimi me bindje se ky dënim është adekuat me shkallën e rrezikshmërisë 
shoqërore dhe shkallën e përgjegjësisë penale te të akuzuarve si dhe me këto dënime  
do të mund të arrihet qëllimi i dënimit nga neni 41 par.1 dhe 2 të KPRK-së.  Ky dënim 
është në proporcion  me peshën e veprës, me sjelljen dhe rrethanat personale  të cilat i 
posedojnë të akuzuarit dhe i njëjti konsiston  në parandalimin e kryesve në kryerjen e 
veprave penale në të ardhmen dhe të bëjë rehabilitimin e tyre, të parandalojë personat 
tjerë nga kryerja e veprave penale si dhe të shprehë gjykimin shoqëror për veprën 
penale, ngritjen e moralit dhe forcimin e detyrimit për respektimin e ligjit.  
  

Vendimin mbi udhëzimin ne kontestin e rregullt civil gjykata e mbështeti ne 
nenin 463 par.1 dhe 2 të KPPK-së, ndërsa vendimin  paushallin gjyqësor dhe 
shpenzimet e procedurës penale  gjykata e mbështeti në nenin 450 par.1 dhe 2 të 
KPPK-së.  
  

Me sa u tha me lart u vendos si në dispozitiv të këtij aktgjykimi e konform 
nenit 365 të Kodit të Procedurës Penale të Kosovës. 

 
GJYKATA THEMELORE GJAKOVË-DEGA MALISHEVË 

P.nr.401/14, me dt.27.09.2018 
  
    Sekretarja judike                                                                 G j y q t a r i  
      Behije Karaçica                                                               Lulzim Paçarizi  
  
  
UDHËZIMI JURIDIK: Kundër këtij aktgjykimi është e lejuar ankesa në afat prej 
15  ditësh, nga dita e marrjes së të njëjtit, nëpërmes kësaj  gjykate, për Gjykatën e 
Apelit në Prishtinë. 

